
QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 25 ta’ Ottubru, 2023.

Numru 5

Rikors numru 10/2007/1 AF

Mark Cassar
V.
Direttur tad-Dipartiment tal-lzvilupp Rurali, Onorevoli Ministru
ghall-Affarijiet Rurali u I-Ambjent, Chairman tal-Bord tal-Appell fid-

Dipartiment fug Imsemmi Bord, u I-Avukat Generali, illum imsejjah
[-Avukat tal-Istat

II-Qorti:

1. Din hija sentenza dwar appell tal-attur Mark Cassar, kif ukoll appell
inCidentali tal-imharrkin (minbarra |-Avukat tal-Istat), minn sentenza
moghtija mill-Prim’Awla tal-Qorti Civili fl-4 ta’ Ottubru 2018, (minn issa 'l

hemm imsejha “s-sentenza appellata”) li biha, u ghar-ragunijiet li gew

hemmhekk imfissra, ¢ahdet it-talbiet kollha tal-attur, filwaqt li ordnat Ii |-
ispejjez tal-kawza, ghandhom jingasmu nofs bin-nofs bejn il-partijiet, bl-
eccezzjoni ta’ dawk tal-Avukat Generali li ghandhom jintrefghu kollha mill-
attur. B’din l-istess sentenza ser ikun gieghed jigi wkoll dec¢iz appell minn
digriet tal-Ewwel Qorti! li tressaq bhala parti mill-appell in¢identali, u li fih
l-imharrkin geghdin jikkontestaw id-decizjoni tal-Ewwel Qorti li biha
lagghet it-talba tal-attur kif imressga b’rikors tieghu tal-31 ta’ Jannar,

20142, ghall-hatra ta’ espert tekniku fil-kalligrafija;

2. L-Ewwel Qorti waslet ghad-decizjoni taghha fil-mertu billi ghamlet
dawn il-kunsiderazzjonijiet li gejjin:

“lkkunsidrat illi din hija kawza ghal stharrig gudizzjarju ta’ ghemil
amministrattiv skont I-artikolu 469A tal-Kodici ta’ Organizzazzjoni u
Procedura Civili (Kapitolu 12).

...omissis...

Mill-provi prodotti jirrizulta li I-attur, li huwa bidwi fuq bazi full time, kien
applika ghal sussidju skont il-Programm ta’ Fondi Strutturali ghal
Malta taht il-Mizura 3.1 — Investiment fi Strutturi Agrikoli, li tqgeghdu
ghad-disposizzjoni tal-Final Beneficiary, f'dan il-Kaz id-Dipartment tal-
Izvilupp Rurali fi hdan il-Ministeru ghall-Affarijiet Rurali u I-Ambjent.
Dan il-Programm kien regolat permezz tal-manual of procedures
relattiv. L-investiment i xtaq jaghmel [-attur kien jikkonsisti fil-
kostruzzjoni ta’ giebja ghal gbir tal-ilma tax-xita.

Sabiex jikkwalifika ghas-sussidju, kull applikant kellu jgib minimu ta’
200 punt. ll-kriterji Ii abbazi taghhom l-applikanti kellhom jigu allokati
punti kienu spjegati fil-linji gwida Ili kull applikant inghata mal-
applikazzjoni tieghu kif ukoll I-hekk imsejha evaluation grid annessa
mal-istess applikazzjoni i kienet timtela’ mill-ufficjali inkarigati sabiex
jevalwaw |-applikazzjonijiet. Permezz ta’ ittra datata 10 ta“ Lulju 2006,
l-attur gie infurmat mid-Dipartiment tal-/zvilupp Rurali li I-applikazzjoni
tieghu ma kwalifikatx ghaliex ma gabitx il-puntegg mehtieg u

1 Digriet moghti fis-26 ta’ Frar, 2014, f'pagna 553 tal-process.
2 F’'pagni 540 sa 542 tal-process.

ghaldaqgstant, ma ntghazlitx mill-Bord tal-Ghazla sabiex tibbenefika
mill-ghajnuna tal-Unjoni Ewropea u tal-Gvern.

Peress li l-attur hass ruhu aggravat b’din id-decizjoni, huwa interpona
appell quddiem il-Bord tal-Appell imwaqggaf mid-Dipartiment tal-
Izvilupp Rurali ghal dan il-ghan permezz ta’ ittra datata 21 ta’ Lulju
2006. Fl-ittra tal-appell tieghu huwa Imenta li kellu jinghata punti talli:

I. l-binja tal-giebja kienet ser tippermettilu jinzamm fl-impjieg tieghu
ta’ vitikulturista fuq bazi full time;

ii. Irrestawra u bena mill-gdid hitan tas-sejjieh;
iii. Huwa membru tal-Ghaqda Produtturi tal-Gheneb;

iv. Bl-uzu tal-ilma tax-xita i kien ser jigbor fil-giebja kien ser inagqas I-
uzu tal-pesticidi u I-fertilizzant; u

v. Bil-kostruzzjoni tal-giebja huwa kien ser jevita li jkollu juza
makkinarju li jahdem bl-elettriku u bid-diesel.

Permezz ta’ ittra datata 4 ta’ Awissu 2006, li jghid li rcieva fl-14 ta’
Settembru tal-istess sena, l-attur gie infurmat illi I-appell tieghu kien
gie michud. Dan ghaliex il-Bord tal-Appell hass illi fl-applikazzjoni
tieghu l-attur ma pprovdiex bizzejjed informazzjoni sabiex jissostanzja
l-argument tieghu li kellu jinghata I-punti ghall-kriterji li semma fl-ittra
tieghu.

...omissis...

Fil-mertu, l-intimati je¢cepixxu li d-decizjoni mehuda kemm fl-ewwel
stadju kif ukoll mill-Bord tal-Appell kienet skont il-linji gwida relattivi u
li fl-istadju tal-appell il-prezenza tal-attur ma kienitx mehtiega stante li
huwa kien diga ghamel is-sottomissjonijiet tieghu bil-miktub, permezz
ta’ liema sottomissjonijiet huwa kellu kull opportunita jispjega lill-Bord
il-punto di vista tieghu, Kif fil-fatt ghamel. Je¢¢epixxu wkoll li I-Bord ha
in konsiderazzjoni dawn is-softomissjonijiet u li ghalhekk, id-decizjoni
finali mehuda mill-Bord tal-Appell ghandha tibqa’ fis-sehh.

Din il-Qorti ser tibda billi tiddikjara li mill-provi prodotti rrizultaw diversi
irregolaritajiet fil-mod illi gew evalwati l-applikazzjonijiet mill-uffi¢jali
inkarigati. Ir-rizultanzi tal-ezercizzju li ghamel I-espert kaligrafu huma
inkwetanti ferm u |-Qorti ma tistax tasal ghall-konkluzjoni diversa minn
dik tal-attur, u cioé li wiehed mill-ufficjali inkarigati mill-evalwazzjoni
tal-applikazzjonijiet assista lil numru ta’ applikanti. Dan stante li I-
espert kaligrafu sab illi I-kitba fuq I-evaluation grids kienet |-istess bhal
dik fuq numri ta’ applikazzjonijiet. Il-Qorti tinnota wkoll illi Donald
Aquilina, uffi¢jal minnhom, wera hafna inkonsistenzi fix-xhieda tieghu
meta mistoqsi dwar I|-involviment tieghu fl-evalwazzjoni tal-

applikazzjonijiet u fwaqtiet donnu jipprova jaghti impressjoni Ii I-
involviment tieghu kien hafna inqas milli fil-fatt kien.

[I-Qorti tinnota wkoll illi kien hemm ukoll irregolaritajiet serji fil-mod illi
gew allokati |-punti lill-Certu applikanti imma lill-attur le, kif ukoll in-
nuqqas ta’ verifiki dwar id-dikjarazzjonijiet li ghamlu l-applikanti fl-
applikazzjonijiet taghhom. II-Qorti hija mhassba wkoll dwar il-fatt illi |-
attur gie penalizzat ghaliex ma pprovdiex informazzjoni li ma kienx jaf
li kellu jipprovdi, ghaliex ma giex mitlub, jew ghaliex fl-applikazzjoni
tieghu m’uzax il-kliem preciz li kienu qeghdin ifittxu I-evalwaturi. Il-
Qorti tesprimi d-dubji taghha wkoll dwar il-fatt illi ma kienx is-selection
committee li effettivament kien qieghed jalloka I-punti u jevalwa |-
applikazzjonijiet in kwistjoni imma dan sar minn zewgq ufficjali, li
flimkien kienu jiffurmaw |-hekk imsejjah evaluation committee, haga
din li -manual of procedures ma kienx jahseb ghaliha, u aktar minn
hekk, li wiehed minn dawn I[-uffi¢jali stess kien mela numru ta“
applikazzjonijiet filwaqt li s-selection committee kien jispezzjona biss
kampjun zghir ta’ applikazzjonijiet.

Minkejja dan kollu, il-Qorti hija marbuta strettament Ii tiddeciedi fuq il-
kawzali u t-talbiet kif proposti mill-attur fir-rikors guramentat. L-attur
f'din il-kawza jilmenta biss dwar l-appell u |-allegat nuqqas ta’ smiegh
xieraq. Huwa principju stabbilit i fl-ghoti ta’ sentenza I-imhallef Civili
ghandu joqghod rigorozament fil-limiti tal-kontestazzjoni (Kollez. Vol.
XLIX P 1 p 406). Fuq kollox huwa ghandu joqghod strettament ghat-
termini tal-kawzali u t-talba kif migjuba fic-Citazzjoni, illum rikors
(Kollez. Vol. XXXIV P | p 85). Is-sentenza ghalhekk trid tirrispekkja dik
it-talba konsiderata fid-daw! tal-provi prodotti u tal-prinCipji tad-dritt
applikabbli ghalihom, tenut kont tal-eccezzjonijiet sollevati mill-
intimati. Fil-kaz ta’ Charles Grech et vs John Agius, deciz minn din il-
Qorti diversament presjeduta fil-21 ta“ April 2016 intgal:

“llli kif intqgal “La causa dell'azione e’ il fatto costitutivo del diritto al
mutamento giuridico. La volonta® d’impugnare che si riferisce a una
causa non si riferisce a un’altra (ne’ e’ lecito distinguere fra cause
prossime o no)... il giudice che passa da una causa all’altra pronuncia
ultra petita” (enfasi mizjuda mill-Qorti). Dan it-taghlim ghadu jghodd
sallum u huwa segwit mill Qrati taghna: “Hu maghruf, u anke accettat,
in linea ta’ principju generali, illi n-natura u I-indoli tal-azzjoni ghandhom
jigu dezunti mit-termini tal-att li bih jinbdew il-proceduri (Kollez. Vol XLII
pl p86). Hi wkoll regola procedurali, sostenuta mill-gurisprudenza, illi I-
kawzali tad-domanda ossija r-raguni guridika tat-talba, oltre li ghandha
tigi mfissra ¢ar u sewwa, ma tistax tigi mibdula jew aggunta u I-Qorti
ghandha toqghod ghat-talba kif tkun giet imfissra fl-att tac-citazzjoni
(Kollez. Vol. XXXIV pl p85). Dan b’mod li I-Qorti ma tistax tiddeciedi fuq
xi dritt iehor li jkun jirrizulta, anke ghaliex, kif ritenut, “mhux lecitu Ii I-
kawza tigi maqtugha fuq kawzali differenti minn dik espressa fic-
Citazzjoni“ (Kollez. Viol. XLVIII pll p777).”

L-attur mhuwiex jitlob lill-Qorti tissindika I-agir ta’ dawn [-uffic¢jali
inkarigati mill-evalwazzjoni tal-applikazzjonijiet, imma specifikament

dak tal-Bord tal-Appell, abbazi tar-ragunijiet li jaghti fir-rikors promotur.
Tant huwa hekk illi t-falba tieghu hija sabiex il-Qorti tannulla d-
decizjoni tal-Bord u mhux il-process ta“ evalwazzjoni. Minkejja li fis-
sottomissjonijiet tieghu huwa jghid li “l-eghmil amministrattiv ghalhekk
li ged jilmenta minnu |-esponent huwa dak imwettag mid-Dipartiment
matul il-proc¢ess shih Ii finalment wassal ghad-decizjoni finali mehuda
mill-Bord tal-Appell” il-Qorti trid toqgghod strettament mal-parametri tal-
azzjoni kif arginata u isegwi ghalhekk li ma tistax tilqa’ t-talbiet tieghu
fuqg kawzali differenti, u cioé ghaliex mill-provi rrizulta li I-agir tal-
evalwaturi kien tal-inqas dubjuz, jekk mhux ghal kollox ultra vires.

Stabbilit dan kollu, imiss issa li tigi trattata t-talba attri¢i li d-decizjoni
tal-Bord tal-Appell ittiehdet minghajr ma I-attur inghata smigh xieraq
jew opportunita jaghmel il-kaz tieghu, kif ipoggiha hu kienet
diskriminatorja u ttiehdet bi ksur tal-ligi applikabbli.

L-attur jilmenta li ma nghatax smigh xieraq stante li I-Bord tal-Appell
strah fuq I-ilmenti li huwa ressaq bil-miktub minghajr ma nzammet
seduta sabiex hu jew l-avukat tieghu jaghmlu sottomissjonijiet orali
quddiem |-imsemmi Bord. Jirrizulta ghalhekk illi I-attur gieghed jghid
illi d-decizjoni tal-Bord ittiehdet bi ksur tal-prinCipju audi alteram
partem.

In linea ta’ prin¢ipju generali, fpagna 240 ta’ Garner’'s Administrative
Law citat fis-sentenza tal-Qorti tal-Magistrati (Ghawdex) Gurisdizzjoni
Superjuri fis-sentenza taghha tad-29 ta“ Frar 2008, fil-kawza fl-ismijiet
Piju Attard et vs Kunsill Lokali tal-Munxar Ghawdex intgal hekk:

“The audi alteram partem rule — the essence of which is that, in certain
contexts, prior to a decision being taken in the exercise of statutory
power which may adversely affect the interests of individuals, those
individuals should be alerted to the fact of, and the reasons for, the
impending decision or action, and be permitted reasonable opportunity
to make representations.”

Fis-sentenza A & J Ta’ Miema Ltd vs Kummissarju tat-Taxxa fuq il-
Valur Mizjud, dec¢iza minn din il-Qorti (Sede Kostituzzjonali)
diversament presjeduta fl-14 ta“ Ottubru 2004, kien ipprecizat li:

“ovvjament, il-principju audi alteram partem, ma jfissirx li I-parti milquta
trid bil-fors tinstema’, izda li tinghata I-opportunita tressaq il-kaz taghha.”

Fil-kaz ta“ Midi plc vs Awtorita dwar it-Trasport ta“ Malta, dec¢iza minn
din il-Qorti diversament presjeduta fis-16 ta’ Novembru 2017 intqal li:

“Dwar I-ahhar element dan jista’ jvarja minn smiegh veru u propju ghal
semplici stedina sabiex dak li jkun jaghti I-veduti tieghu imqar bil-miktub.
ll-forma ta’ kif ghandu jkun rispettat dan il-principju tithalla ghall-bon
sens ta’ min ghandu jiddecied,.”

Hekk ukoll, is-sentenza fl-ismijiet Said International Limited vs Bank
Centrali ta’ Malta deciza minn din il-Qorti diversament presjeduta fit-
12 ta’ Dicembru 2011 tghid:

“ll-prin¢ipju ta’ audi alteram partem jirrikjedi li gqabel ma tittiehed
decizjoni amministrattiva fil-konfront ta’ persuna, dan tal-ahhar mhux
biss ghandu jigi mgharraf izda ghandu jinghata I-opportunita li jghid
tieghu, fuq kollox jinghata widen tassew ghal dak li ghandu xi jghid, u fl-
istess wagqt jinghata l-opportunita li jiddefendi I-kaz kif inhu xieraq.”

Finalment, il-Qorti taghmel riferenza ghall-kaz ta’ Gourmet Company
Limited vs Avukat Generali tas-27 ta“ Gunju 2006, fejn din il-Qorti
diversament presjeduta galet hekk:

“Mhux kull talba li ssir lil xi Qorti trid bil-fors taghti lok ghal trattazzjoni
orali, u diment li kull parti tinghata I-istess opportunita’ biex tressaq il-
kaz taghha, ir-regoli ta” smiegh xieraq ikunu sodisfatti. Biex persuna tigi
“‘mismugha”, mhux mehtieg li din tinghata dejjem u f kull kaz id-dritt i
titkellem, basta li tinghata l-opportunita’ li, b"xi mod, tikkomunika I-
hsiebijiet taghha. Meta Qorti taqra dak Ii jkun kiteb parti biex jsostni I-
punt tieghu, hu kien qed jinghata smiegh xieraq. L-awtur S.A. de Smith
fil-ktieb “Constitutional and Administrative Law”, meta jitkellem fuq il-
kontenut tar-regola ‘audi alteram partem®, jghid (pag. 571):

“If the oral hearing is held, it may have to be adjourned where injustice
would otherwise arise; a party must not be taken by surprise, nor be
deprived of a reasonable opportunity to prepare his case. There is no
fixed rule that the right to be heard means a right to be heard orally; in
some situations a case can be properly put in writing” (sottolinear ta“
din il-Qorti).”

Applikati dawn il-prinCipji ghall-kawza tal-lum, ma jistax jinghad i dan
il-princ¢ipju ta’ audi alteram partem gie mittiefes ghaliex fl-ahhar mill-
ahhar ma jfissirx li bilfors irid ikun hemm dritt illi wiehed jitkellem. Huwa
bizzejjed li wiehed jinghata I-opportunita li jipprezenta I-kaz tieghu. Fil-
kaz tal-lum, jirrizulta i I-attur inghata l-opportunita li jressaq l-ilmenti
tieghu bil-miktub, liema Imenti gew kollha kunsidrati mill-Bord u filfatt,
fid-decizjoni tieghu I-Bord wiegeb ghal kull wiehed minnhom.

L-attur imbaghad jilmenta li d-decizjoni tal-Bord kienet diskriminatorja
fil-konfront tieghu. Fil-kawza fl-ismijiet Francis Hili vs Chairman Bank
of Valletta Limited et, deciza mit-Tribunal ghall-Investigazzjoni ta’
Ingustizzji fit-22 ta“ Novembru 2001, intqal li:

“Hemm diskriminazzjoni meta persuni f'sitwazzjonijiet simili jigu trattati
b'mod differenti minghajr ebda gustifikazzjoni ragjonevoli u oggettiva u
fein ma hemmx proporzjonalita ragjonevoli bejn il-mezzi u l-ghan
intenzjonat. Rikorrent irid jipprova li f'sitwazzjonijiet analogi rcieva
trattament differenti, aktar favorevoli. Ir-rikorrent irid jipprova li hu gie
trattat b'mod ingust b'paragun ma’ persuni ohra f'sitwazzjoni analoga.
Jekk is-sitwazzjoni mhux analoga, ma hemmx l-obbligu ta' I-istat li
jiggustifika t-trattament differenti.”

Fis-sottomissjonijiet tieghu I-attur jorbot dan I-lment mal-proc¢ess ta’
evalwazzjoni tal-applikazzjoni tieghu. Din il-Qorti ttenni li ghalkemm
jista’ jkun li huwa minnu li sehhet xi diskriminazzjoni fil-konfront tal-
attur fl-istadju tal-evalwazzjoni tal-applikazzjoni, ma jirrizultax illi
sehhet xi forma ta’ diskriminazzjoni meta I-kaz tieghu wasal quddiem
il-Bord.

Sabiex l-attur ikollu ragun fil-pretensjonijiet tieghu kif imressqa fir-
rikors promotur, irid jirrizulta li b’xi mod il-Bord tal-Appell agixxa b’mod
diskriminatorju. Naturalment, dan ghaliex huwa qieghed jilmenta mid-
decizjoni tal-Bord u mhux ta’ dawk I-uffi¢jali i kienu inkarigati bl-
evalwazzjoni jew is-selezzjoni tal-applikazzjonijiet. L-attur kellu juri li
appellant fl-istess sitwazzjoni tieghu gie trattati b’mod differenti,
ghaliex inkella wiehed ma jistax jitkellem dwar agir diskriminatorju tal-
Bord. Issa fil-kaz tal-lum, tista’ tghid Ii l-attur bil-kemm ghamel
riferenza ghall-eghmil tal-Bord, wisq inqas wera li I-Bord mexa b’mod
diskriminatorju fil-konfront tieghu.

L-attur jallega wkoll illi d-decizjoni tal-Bord ittiehdet bi ksur tal-ligi
applikabbli imma ma gab |-ebda prova ta’ dan. Fis-sottomissjonijiet
tieghu imbaghad, jghid illi kien il-process ta’ kif giet evalwata I-
applikazzjoni tieghu li kienet kontra I-ligi. II-Qorti terga’ tghid illi
minkejja li dwar dan jista’ jaghti I-kaz illi I-attur ghandu ragun, fil-kawza
tal-lum l-attur ma talabx lill-Qorti tissindika |-eghmil tal-ufficjali li
evalwaw |-applikazzjonijiet u fl-eghmil tal-Bord tal-Appell, din il-Qorti
ma ssib li kien hemm xejn ¢ensurabbli.

Ghalhekk u ghal dawn ir-ragunijiet, din il-Qorti gieghda taqta’ u
tiddeciedi billi filwaqt li tillibera lill-Avukat Generali mill-osservanza tal-
gudizzju, tichad it-talbiet attrici.
Fi¢-cirkostanzi partikolari tal-kaz, I-ispejjez tal-kawza ghandhom
Jithallsu kwantu ghal nofs mill-attur u nofs mill-intimati b’dan illi I-attur
ghandu jhallas ukoll I-ispejjez tal-Avukat Generali stante li gie mharrek
inutilmen.”;
3. L-attur (minn issa ’| hemm imsejjah “I-appellant”) ma gabilx ma’ din
is-sentenza u ghar-ragunijiet li fisser fir-rikors tal-appell imressaq minnu
fit-23 ta’ Ottubru 2018, talab lil din il-Qorti sabiex: “tirriforma s-sentenza

fl-ismijiet fuq premessi moghtija mill-Onorabbli Prim’ Awla tal-Qorti Civili

fl-4 ta’ Ottubru, 2018 billi tilga’ t-talbiet attri¢i kollha bl-ispejjez taz-zewgq

istanzi kontra |-intimati hawn appellati, eskluz ghalhekk I-Avukat Generali

li m’huwiex qed isir appell kontra tieghu’;

4. L-imharrkin, ghajr ghall-Avukat Generali, (minn issa ‘1 hemm
imsejhin ukoll bhala “lI-appellati” lagghu ghal dan kollu billi b’risposta tat-
8 ta’ Novembru, 2018, ressqu ghadd ta’ ragunijiet ghalfejn jidhrilhom li |-
appell ewlieni mhuwiex misthoqq, filwaqt li nqdew bl-istess twegiba
sabiex ressqu appell in¢identali li bis-sahha tieghu, ghar-ragunijiet
hemmhekk imfissra, talbu lil din il-Qorti sabiex: “tirrevoka ‘contrario
imperio’ d-digriet tal-Ewwel Onorabbli Qorti tas-26 ta’ Frar 2014 u tichad
it-talbiet tal-attur Mark Cassar kif dedotti fir-rikors tieghu tal-31 ta’ Jannar
2014, u konsegwentement tordna sabiex jitnehhew mill-atti processwali
tal-kawza odjerna r-rapport prezentat minn Joseph Mallia, mahtur bhala
espert kaligrafu u x-xhieda in eskussjoni li |-istess espert kien ta, kif ukoll
tirriforma s-sentenza moghtija mill-Prim’Awla tal-Qorti Civili tal-4 ta’
Ottubru 2018 billi: a) tikkonfermaha fdawk il-partijiet fejn illiberat lill-
Avukat Generali mill-osservanza tal-gudizzju u ¢ahdet it-talbiet attrici; u
b) thassarha, tirrevokaha u tannullaha fdawk il-partijiet fejn iddikjarat illi
I-ispejjez tal-kawza ghandhom jithallsu kwantu ghal nofs mill-attur u nofs
mill-intimati u minflok tordna illi |-ispejjez tal-kawza ghandhom jigu

mhallsa kollha mill-attur”;

5. Bi twegiba mressqa fit-30 ta’ Novembru, 2018, |-attur laga’ ghall-
appell in¢identali billi, ghar-ragunijiet hemmhekk imfissra, talab lil din il-
Qorti sabiex tichad Il-appell inc¢identali bl-ispejjez kontra |-appellati

incidentali;

6. II-Qorti, wara li hadet gies ta’ dan kollu, semghet it-trattazzjoni tal-
avukati tal-partijiet, kif ukoll rat I-atti kollha tal-kawza, hija issa f'qaghda li

tghaddi ghas-sentenza;

Ikkunsidrat:

7. B’din il-kawza I-appellant gieghed ifittex it-thassir ta’ decizjoni tal-
Bord tal-Appell fi hdan id-Dipartiment tal-1zvilupp Rurali fil-Ministeru ghall-
Affarijiet Rurali u I-Ambjent, li kienet mgharrfa lilu b’ittra tal-4 ta’ Awwissu
2006, u dan fuq ix-xilja li t-tali decizjoni mhux talli ttiehdet minghajr ma
nghata smigh xieraq jew xi ¢ans sabiex iressaq il-kaz tieghu, izda wkoll

“bi ksur tal-ligijiet applikabbli” u b’diskriminazzjoni kontrih?;

8. Fil-gosor, il-fatti li wasslu ghal din it-tilwima huma dawn. B’ittra tal-
10 ta’ Awwissu 2006, id-Direttur imharrek gharraf lill-attur li I-applikazzjoni
tieghu ghall-ghajnuna finanzjarja mill-‘Programm ta’ Fondi Strutturali ghal

Malta taht Mizura 3.1°, bl-isem ta’ “Investiment fi Strutturi Agrikoli”, ma

8 Ara l-ewwel talba tar-rikors mahluf, fpagna 2 tal-process.

kinitx intghazlet mill-Bord tal-Ghazla, u dan ghaliex kif kien jidher mill-grid
ta’ evalwazzjoni mehmuza ma’ dik I-istess ittra, huwa ma kienx irnexxielu
jgib minn tal-ingas 200 punt li kienu mehtiega sabiex jikkwalifika ghal dik
I-ghajnuna®. F’dik I-ittra, |-attur kien mgharraf li jekk ma kienx gieghed
jagbel ma’ dik id-decizjoni huwa seta’ jappella “bil-miktub” fi Zzmien
hmistax-il gurnata mid-data ta’ dik I-ittra, u dan fl-indirizz muri fl-istess
ittra®.  Billi l-appellant hassu aggravat li |-Bord tal-Ghazla ma tahx
bizzejjed punti biex jikkwalifika ghas-sussidju li applika ghalih, b’ittra
datata 21 ta’ Lulju, 2006, I-appellant kiteb lill-President tal-Bord tal-Appell
(Mizura 3.1) li biha u ghar-ragunijiet hemmhekk imsemmija talab Ii,
flimkien mal-punti li nghata mill-Bord tal-Ghazla, kellhom jizdiedu sebghin
(70) punt iehor u semma fejn kellhom jinghatawlu®. Fl-ahhar ta’ dik I-ittra
huwa talab “/i ghal laggha tal-Bord tal-Appell, jattendi miegh[u] I-Avukat
tieghf[u], Dr. George Hyzler”’. B'ittra datata 4 ta’ Awwissu, 20086, |-attur
gie mgharraf li wara li I-Bord tal-Appell irreveda |-applikazzjoni tieghu, dak
il-Bord deherlu li d-decizjoni tal-Bord tal-Ghazla dwar i¢-¢ahda tal-
applikazzjoni tieghu ghall-ghajnuna mill-Programm ta’ Fondi Strutturali
ghal Malta tanht Mizura 3.1, bl-isem ta’ “Investiment fi Strutturi Agrikoli”,
kienet wahda gusta, u li b’hekk dik id-decizjoni kienet issa “wahda finali"8.
Flimkien ma’ dik I-istess ittra, il-Bord hemez ukoll dokument li fih gew

imfissra r-ragunijiet ghalfejn wasal ghall-konkluzjoni li d-decizjoni tal-Bord

4 Ara ‘Dokument C’, mehmuz mar-rikors mahluf, fpagna 34 tal-process.
5 lbid.

6 Ara ‘Dokument D’, fpadni 36 u 37 tal-process.

7 lbid.

8 Ara ‘Dokument E’, fpagna 38 tal-process.

tal-Ghazla kienet siewja filwagt li I-ilmenti tieghu ma kinux misthoqqa®. L-
appellant ma gabel xejn mal-fatt li [-Bord tal-Appell gabad u ddecieda I-
appell tieghu habta u sabta, minghajr mank biss tah ¢ans li jidher
quddiemu, u kemm ghal din ir-raguni kif ukoll ghaliex huwa qies li dik id-
decizjoni ttiehdet “bi ksur tal-ligijiet applikabbli’ u b’diskriminazzjoni
kontrih, fl-4 ta’ Ottubru, 2006, huwa baghat ittra uffi¢jali lill-imharrkin li
biha wissiehom sabiex ihassru t-tali decizjoni “minnufih u minghajr ebda
dewmien”, kif ukoll sabiex jersqu ghal-likwidazzjoni tad-danni li gal li huwa
‘sofra’ minhabba dik id-dec¢izjonit. Billi I-imharrkin m’ghamlu xejn minn
dak mitlub minnu, b’rikors mahluf tat-8 ta’ Jannar, 2007, I-attur ressaq din
il-kawza li permezz taghha talab lill-Ewwel Qorti sabiex:

“(i) Tiddikjara nulla u bla effett id-decizjoni tal-Bord tal-Appell fid-
Dipartiment konvenut tal-4 ta’ Awwissu 2006, lilu kkomunikat[a] bl-ittra
fuq riferita u dan billi |-istess decizjoni ittiehdet minghajr ma’ I-attur
inghata smiegh xieraq jew opportunita adegwata biex jaghmel il-kaz
tieghu, kienet diskriminatorja fil-konfront tieghu, u ttiehdet bi ksur tal-
ligi applikabbli.

(i) Bl-ispejjez inkluzi dawk tal-ittra ufficcjali tal-4 ta’ Ottubru 2006, u
b’riserva tad-dritt ghad-danni spettanti lill-attur”;
9. Wara li I-Ewwel Qorti gatghet din it-tilwima billi ¢ahdet ghal kollox
dawn it-talbiet, I-attur qieghed issa jattakka dik is-sentenza fuq is-sahha

ta’ erba’ aggraviji li fil-qosor hafna huma dwar:

9 Ara d-dokument imsejjah “Ragdunijiet ghad-decizjoni tal-Bord ta’ I-Appell”, fpadni 39 u 40 tal-
process.
10 Ara ‘Dokument F’, fpagna 41 tal-process.

0] li [-Ewwel Qorti ma kellhiex tifred [-istadju tal-
evalwazzjoni mill-istadju tal-appell u li dik il-Qorti Zbaljat meta qieset |i t-
talbiet tieghu kienu jolqgtu biss id-decizjoni moghtija mill-Bord tal-Appell;

(i)  lil-Ewwel Qorti nagset milli twiezen sewwa jekk il-Bord
tal-Appell haddimx il-prin€ipju tal-audi alteram partem b’'mod xieraq meta
ghazel li ma jaghtihx ¢ans li jidher quddiemu;

@ii)  li I-Ewwel Qorti Zbaljat meta gieset li I-Bord tal-Appelli
ma agixxiex b’'mod diskriminatorju u llegali; u

(iv)  lil-Ewwel Qorti kellha thassar I-“eghmil amministrattiv”
attakkat minnu u li dik il-Qorti kellha tikkundanna lill-appellati sabiex

ihallsu l-ispejjez kollha tal-kawza, ghajr dawk tal-Avukat tal-Istat;

10. Kif rajna aktar kmieni, I-imharrkin langas ma qablu ghal kollox mas-
sentenza appellata, u filwaqgt li ged iressqu aggravju minn dik is-sentenza
dwar il-kap tal-ispejjez, ged jappellaw ukoll mid-digriet tal-Ewwel Qorti
tas-26 ta’ Frar 2014 i bih dik il-Qorti lagghet it-talba tal-attur ghall-hatra
ta’ espert fil-kalligrafija u dan sabiex iwettaq dak kollu mitlub fir-rikors tal-

istess attur tal-31 ta’ Jannar 201412;

11. Minhabba x-xorta tal-aggravji li tgajmu, il-Qorti jidhrilha li jkun I-
aktar xieraq billi tibda tistharreg l-aggraviji li ged jitressqu fl-appell ewlieni

u dan fl-istess ordni li tressqu mill-attur;

11 F’pagna 553 tal-process.
12 Ara r-rikors tal-attur ghall-hatra ta’ espert tekniku fil-kalligrafija f pagni 540 sa 542 tal-process.

12. Fl-ewwel aggravju tal-appell ewlieni, I-attur jibda billi jilmenta li I-

Ewwel Qorti Zbaljat meta qieset li t-talbiet tieghu ma kinux jolgtu I-pro¢ess
kollu tal-evalwazzjoni, u li minflok huma biss dwar id-decizjoni tal-Bord
tal-Appell. Ifisser li, ghalkemm fit-talbiet tissemma d-decizjoni mehuda
mill-Bord tal-Appell, il-pro¢ess tal-evalwazzjoni li wassal ghal dik id-
decizjoni “kien wiehed u uniku’ li, sa fejn kellu x’jagsam mieghu, twieled
mal-mument li fih tefa’ I-applikazzjoni ghas-sussidju, u ntemm hekk kif
ircieva d-decizjoni tal-Bord tal-Appell. Jargumenta li fkull stadju tal-
process tal-evalwazzjoni kien hemm I-involviment dirett tad-Direttur
imharrek, u dan billi I-persuni u I-membri kollha li kellhom xi sehem f'dan
il-pro¢ess intghazlu kollha minn dak id-Direttur. Ifakkar li meta gie biex
jixhed, I-istess Direttur fisser li wara |-parti tal-proc¢ess ta’ evalwazzjoni li
twettget mill-kumitat tal-ghazla, %jigi ppublikat rizultat provizorju® u
“mbaghad jinhatar Bord tal-Appell”. Jissottomettu li dan ifisser li I-process
tal-evalwazzjoni tal-applikazzjonijiet kollha kien meqjus bhala process
wahdieni u li ma kienx jitgies mitmum jew finali qabel ma jghaddi mill-fazi
tal-appell. F’'dan is-sens, jirreferi ghall-ittri li r¢ieva fl-10 ta’ Lulju, 2006 u
fl-4 ta’ Awwissu 2006 rispettivament u, filwaqt li jigbed I-attenzjoni li dawk
l-ittri ntbaghtu t-tnejn fuq il-‘letterhead’ tal-istess Dipartiment, josserva li
filwaqt li I-ewwel ittra tispi¢ca bil-frazi “filwaqt li d-Dipartiment jirringrazzjak
ta’ I-interess li urejt f'din I-iskema”, fit-tieni ittra tal-4 ta’ Awwissu, din il-

frazi zdiedet biex taqra: “filwaqt li d-Dipartiment jirringrazzjak ta’ I-interess

li urejt fdin I-iskema, ngharrfek li din id-decizjoni hija wahda finali’. Fuq
is-sahha t'’hekk, l-appellant jargumenta li I-iskema kienet wahda, il-
process kien wiehed, min ikkontrolla I-iskema u I-pro¢ess relattiv kien
ukoll wiehed, u li “fug kollox id-dec¢izjoni kienet wahda”. Filwaqt li jghid li
dan kollu huwa rifless fl-ghazla ta’ min qgies li ghandu jharrek fdin il-
kawza, jinsisti li I-Ewwel Qorti ma kellhiex taghmel distinzjoni bejn |-
istadju tal-evalwazzjoni u dak tal-appell, ghaliex il-pro¢ess kien wiehed u
l-irregolaritajiet li sehhew, indipendentement fliema parti tal-process

sehhew, ghandhom iwasslu ghan-nullita tal-pro¢ess kollu;

13. 1I-Qorti ma tistax tagbel ma’ dan I-aggravju. Kif galet sewwa |-
Ewwel Qorti, il-Qrati Superjuri huma marbuta li jimxu mal-kawzali u mat-
talbiet kif imnizzla fir-rikors mahluf li bih titnieda I-kawza. Jekk it-talbiet
ikunu mfassla fuq xi kawzali partikolari, ir-rikorrent ma jistax jistenna lill-
Qorti li tinvestiga ‘lil hinn minn dik il-kawzali’'®. Gie tabilhaqq imtenni
kemme-il darba minn din il-Qorti li I-kawzali hekk kif imfissra fir-rikors
mahluf ma tistax tigi mibdula matul it-trattazzjoni tal-kawza'* u li kieku I-
Qorti ma toqghodx fil-limiti ta’ dak li jkun gie mitlub, is-sentenza moghtija

tkun milquta bil-vizzju tal-ultra jew |-extra petital®. F’'kaz ta’ kawzali mhux

13 Ara World Marketing Services limited v. Lift Services Limited, dec¢iza minn din il-Qorti fis-
26 ta’ Jannar 2022, (App. Civ. 595/2002/1), u Joseph Mary Farrell v ll-kummissarju tat-
Taxxa fuq il-Valur Mizjud, dec¢iza minn din il-Qorti fl-24 ta’ Gunju, 2011. (App. Civ.
156/2010/1).

14 Ara Green Dot Malta Limited v. L-Awtorita Maltija ghall-Ambjent u |-lppjanar et. deciza
minn din il-Qorti fis-17 ta’ Frar, 2022, (App. Civ. 387/2011/1).

15 Ara L-Avukat Dr. Marlon Borg noe. v. Direttur tar-Registru Pubbliku, de¢iza minn din il-
Qorti fit-12 ta’ Lulju, 2023, (App. Civ. 452/2021/1) u Raymond Caruana et. v. Conrad Pace,
deciza minn din il-Qorti fis-27 ta’ April 2023, (App. Civ. 207/2015/1).

Cara, wiehed jista’ jirrimedja, pero I-Qorti ma tistax tbiddel talba specifika
b’ohral®, Huwa sewwasew ghalhekk li din il-Qorti mhux |-ewwel darba

sahqget fuq il-htiega li I-att promotur jitfassal b’attenzjoni u reqgal’;

14. Fil-kaz tal-lum, it-talba li tnizzlet fir-rikors mahluf li bih [-appellant
fetah il-kawza hija ¢ara daqgs il-kristall, u dak Ii ntalab mill-attur f'din il-

kawza huwa li [-Qorti: “tiddikjara nulla u bla effett id-decizjoni tal-Bord

tal-Appell fid-Dipartiment konvenut tal-4 ta’ Awwissu 2006, lilu

kkomunikata b’ittra fuq riferita u_dan billi |-istess decizjoni ittiehdet

minghajr ma’ I-attur inghata smigh xieraq, jew opportunita adegwata
biex jaghmel il-kaz tieghu, kienet diskriminatorja fil-konfront tieghu,
u ttiehdet bi ksur tal-ligi applikabbli’. Bhall-Ewwel Qorti gabilha, din il-
Qorti ma tistax tagbel mal-attur li din it-talba tolgot il-pro¢ess shih tal-
evalwazzjoni u mhux biss id-decizjoni tal-Bord tal-Appell. Galadarba |-
appellant ghazel li jitlob it-thassir tad-decizjoni tal-Bord tal-Appell tal-4 ta’
Awwissu, 2006 biss, la I-Ewwel Qorti u langas din il-Qorti ma tista’ tordna
t-thassir tad-decizjoni tal-Bord tal-Ghazla kif mgharrfa lill-appellant b’ittra
tal-10 ta’ Lulju 2006. Dak li I-appellant seta’ u ghadu jista’ jikseb b’din il-
kawza huwa biss l-istharrig mill-gdid tal-appell tieghu tal-21 ta’ Lulju, 2006
quddiem il-Bord tal-Appell, u mhux ghall-evalwazzjoni mill-gdid tal-

applikazzjoni tieghu mill-Bord tal-Ghazla. Jekk kien hemm xi hadd i

16 Ara Joanne Fenech v. Mario u Carmen konjugi Lagana deciza minn din il-Qorti fis-26 ta’
Marzu, 2010 (App. Civ. 725/2003/2).
17 Ara Emanuel Farrugia v. Anthony Borg pro. et. noe., dec¢iza minn din il-Qorti fit-30 ta’
Gunju, 2021 (App. Civ. 293/2006/1).

ghamel differenza bejn il-process tal-evalwazzjoni u I-proc¢ess tal-appell,
kien ghalhekk I-appellant innifsu u mhux I-Ewwel Qorti! L-appellant ma
jistax issa jwikki n-nuqgqasijiet tieghu fuq I-Ewwel Qorti u jippretendi li dik
il-Qorti kellha tmur ‘lil hinn minn dak li originarjament talab’ billi thassar il-
process tal-evalwazzjoni kollu kemm hu. Dagskemm li I-appellant kien
hieles li jfassal ir-rikors mahluf bil-mod ta’ kif ghogbu jfasslu, dagstant
iehor ghandu issa jerfa’ r-responsabbilta u I-konsegwenzi ta’ dik |-

ghazla?®;

15. F’kull kaz, din il-Qorti langas ma tista’ tagbel mal-appellant meta
ged jghid li I-pro¢ess tal-evalwazzjoni u I-appell kienu haga wahda u d-
decizjoni kienet wahda. Minbarra li d-decizjoni tal-Bord tal-Appell
ittiehdet minn nies |li kienu ghal kollox differenti minn dawk li kienu
jiffurmaw il-Bord tal-Ghazla'®, fkull kaz, xoghol il-Bord tal-Appell ma
jidhirx li kien i jgis mill-gdid |-applikazzjoni tal-appellant, izda biss i
jirrevedi d-decizjoni tal-Bord tal-Ghazla, u dan skont kif mitlub mill-
appellant?®. Dan ifisser li filwaqt li d-decizjoni tal-Bord tal-Ghazla kienet
dwar it-talba tal-appellant ghas-sussidju, id-decizjoni tal-Bord tal-Appell

kienet dwar I-ilmenti tal-applikant mid-decizjoni tal-Bord tal-Ghazla u I-

18 Ara Arthur Xuereb v. Silvio Borg et. dec¢iza minn din il-Qorti fil-25 ta’ Gunju, 2019, (App.
Civ. 561/2014/2).

19 Ara I-kontroezami ta’ Tony Meli, fpagna 550 tal-process. Ara wkoll I-ittra ta’ Tony Meli tat-2
ta’ Gunju 2005, bit-titolu ta’ “Setting up of an Appeals Committee for Measures 3.1 and 3.2”,
fpagna 340 tal-process, u tagsima 3.9 tal-‘Manual of Procedures’, fuq wara ta’ pagna 224 tal-
process.

20 Ara ‘Dokument E’ fpagna 38 tal-pro¢ess u b’mod partikolari I-konsiderazzjonijiet li nghataw
fid-decizjoni tal-Bord tal-Appell, fpagni 39 u 40 tal-process.

puntedg assenjat lilu. Fih innifsu l-istadju ta’ revizjoni ma jistax jitqabbel
mal-istadju tal-evalwazzjoni, u ghalhekk ma jistax jintqal li d-decizjoni tal-
Bord tal-Ghazla u dik tal-Bord tal-Appell kienet “wahda” jew inkella kienet

tikkonsisti f'xi pro¢ess wahdieni;

16. B’zieda ma’ dan, il-Qorti tqis li I-appellant lanqgas m’ghandu ragun
meta jghid li I-process tal-evalwazzjoni tal-applikazzjonijiet ma kienx
jitgies mitmum jew finali gabel ma jghaddi mill-fazi tal-appell.
Kuntrarjament ghall-impressjoni li qged jipprova jaghti I-appellant, il-
pro¢ess ta’ revizjoni quddiem il-Bord tal-Appell ma kienx xi wiehed
awtomatiku u kien jiskatta biss fuq inizjattiva tal-applikant. Kemm hu hekk
li kieku l-attur ma appellax mid-decizjoni tal-Bord tal-Ghazla fi zmien
hmistax-il jum mid-data tal-ittra tal-10 ta’ Lulju, 2006, li kienet iggib it-titolu
“‘Rizultat tal-Mizura 3.1: Investiment fi Strutturi Agrikoli — Decizjonijiet

Finali Mill-Bord tal-Ghazla"?*, il-Bord tal-Appell ma kienx ser jidhol fix-

xena, u |-process ta’ revizjoni ma kienx ser jiskatta®?;

17. Thares minn fejn thares, il-fazi quddiem il-Bord tal-Appell hija
xort'ohra mill-fazi tal-evalwazzjoni tal-applikazzjonijiet quddiem il-Bord
tal-Ghazla u ghalhekk I-ewwel aggravju tal-appell ewlieni ma jirrizultax li

huwa misthoqq, u b’hekk gieghed jigi michud;

21 Ara ‘Dokument C’, fpagna 34 tal-process.
22 |pid.

18. Fit-tieni _aggravju tal-appell ewlieni Il-appellant gieghed

imbaghad jilmenta minn dik il-parti tas-sentenza appellata li fiha twarrab
I-ilment tieghu dwar il-mod li bih il-Bord tal-Appell ghadda ghad-decizjoni
minghajr mank biss tah ¢ans li jidher quddiemu. Filwaqt li jirreferi ghall-
konsiderazzjoni tal-Ewwel Qorti li I-parti milquta mhux bilfors trid tinstema’
sabiex tkun inghatat smigh xieraq, jishaq li hemm kazijiet li haqgghom i
jinghataw ‘smigh veru u propju’. Jargumenta li -Ewwel Qorti kellha tmur
lil hinn mill-fatturi li fughom huwa msejjes il-prin€ipju tal-‘audi alteram
partem’ u dan billi kellha twiezen jekk, fi¢-¢irkustanzi ta’ dan il-kaz, il-Bord
tal-Appell kienx gieghed tabilhaqq ihaddem sewwa |-principju tal-audi
alteram partem meta ghazel li ma jaghtihx I-opportunita li jidher quddiemu
personalment waqgt smigh. F’dan is-sens, jirreferi ghax-xhieda ta’ Ronald
Mizzi tat-28 ta’ Jannar 2013, u jilmenta li I-Ewwel Qorti langas biss ma
gieset ‘il-fatt krucjali’ li I-Bord tal-Appell kien jikkomunika ma’ Donald
Aquilina u ma’ dak ix-xhud sabiex igib minghandhom xi verifiki dwar I-
applikazzjonijiet li jkunu geghdin jigu mistharrga minnhom, u dan
f'¢irkustanzi li fihom il-Bord tal-Appell mank biss ma kien jinforma lill-
appellant b’dak illi dawk il-persuni kienu geghdin jgharrfu lill-istess Bord.
Ifakkar i I-partijiet quddiem il-Bord tal-Appell kienu min-naha I-wahda I-
persuni li finalment kienu responsabbli ghall-evalwazzjoni, filwaqt li min-
naha |-ohra l-applikanti li jkunu hassewhom aggravati mid-decizjoni tal-
evalwaturi, u ghalhekk il-Bord ma setax jikkomunika ma’ parti minn wara

dahar il-parti I-ohra. Skont l-appellant, smigh bil-prezenza ta’ kull parti

kienet tippermettilu li jkun jaf xX’kienet qed tghid il-parti I-ohra, u fdan is-
sens jilmenta li huwa gie m¢ahhad minn dik il-possibbilta minkejja li talab
li jkun prezenti ghal-laggha mal-Bord flimkien mal-avukat tal-fiducja

tieghu;

19. B’rabta mat-tieni aggravju, l-appellant izid li I-pro¢edura mhaddma
mill-Bord tal-Appell ma kienet xejn ghajr dik ta’ ‘rubber stamping’ u dan
billi huwa ma nghatax |-opportunita sabiex jithem fuq liema bazi huwa gie
mcahhad minn ¢ertu punti li jghid li nghataw lil haddiehor, u li jindirizza u
jirrispondi ghall-agir tal-evalwaturi. Ifakkar li I-manwal tal-pro¢eduri tal-
iskema ma kienx jipprovdi ghal xi pro¢edura specifika li kellha tithaddem
mill-Bord tal-Appell, u fdan is-sens jirreferi ghall-gurisprudenza biex
jargumenta li I-principji tal-gustizzja naturali ghandhom jigu mharsa
dejjem u dan irrispettivament minn jekk ikunx hemm xi dispozizzjoni
espressa dwar dan. Jaghlaq imbaghad billi jirreferi ghall-gurisprudenza
li fiha jinghad li I-principju tal-audi alteram partem jitlob li, fost I-ohrajn,
wiehed ghandu jinghata ¢-¢ans li jiddefendi I-kaz tieghu kif inhu xieraq, u
fdan il-kuntest itenni li I-procedura mhaddma mill-Bord tal-Appell
kompliet tnezza’' |-process mill-element ta’ trasparenza u tippermetti |-

abbuz;

20. 1lI-Qorti wara li gieset dawn Il-ilmenti fid-dawl tal-provi kollha li hemm

fl-atti tibda biex tghid li tagbel mal-appellant li, ghalkemm il-manwal tal-

proc¢eduri tal-iskema ma kienx jahseb ghal xi pro¢edura partikolari li
kellha tigi mhaddma mill-Bord tal-Appell?3, dak il-Bord kien xorta wahda
marbut li jhares bir-reqqa I-prin¢ipji kollha ta’ haqq naturali, li fosthom dak
tal-audi alteram partem huwa ewlieni?*. Kif gie mfisser f'bosta sentenzi
dwar dan is-suggett, il-prinCipju tal-audi alteram partem jitlob li kull
awtorita li hija moghnija b’xi setgha li taghti xi decizjoni ghandha taghti
widen lil kull min ikun talab minghandha dik id-decizjoni, u li dan taghmlu
gabel ma tasal biex tiddeciedi?>. Min-naha I-ohra, il-frazi “taghti widen”
m’ghandiex pero tinftiehem fis-sens letterali u, skont il-gurisprudenza tal-
Qrati taghna, tfisser li I-parti milquta ghandha tinghata ¢-cans li tressaq il-
kaz taghha®®. Sabiex persuna tinghata ¢-¢ans li tressaq il-kaz taghha,
m’hemmx bilfors il-htiega li dik il-parti tinghata smigh b’mod fiziku?, u
dagskemm persuna tista’ tressaq il-kaz taghha bil-fomm, dagstant iehor
tista’ tressaq il-kaz taghha b’'mod tajjeb bil-kitba?®. Naturalment, kemm
parti tista’ tassew tressaq il-kaz taghha bil-kitba jiddependi ghal kollox

mic¢-¢irkustanzi tal-kaz, u sa dan il-punt il-Qorti tagbel mal-appellant |i |-

23 Ara tagsima 3.9 tal-manwal tal-pro¢eduri, fpagni 224 u 225 tal-process.

24 Ara |I-Perit u Arkitett Civili Edward Scerri v. André Pizzuto noe. dec¢iza minn din il-Qorti
fit-12 ta’ Lulju, 2023, u |-gurisprudenza hemm imsemmija, (App. Civ. 385/2022/1).

25 Ara fost hafna sentenzi ohrajn is-sentenza fil-kawza fl-ismijiet ta’ Romina Delicata Mohnani
v. Kummissarju tal-Artijiet et. dec¢iza mill-Prim’Awla tal-Qorti Civili fis-16 ta’ Diéembru, 2015
(Rik. Nru 957/2010JRM) (mhux appellata).

26 Ara f'dan is-sens Terry Muscat v Kummissjoni Dwar is-Servizz Pubbliku, de¢iza mill-Prim’
Awla tal-Qorti Civili fil-14 ta’ Jannar, 2021 (Rik. Nru. 784/2019MCH) (mhux appellata). Ara
wkoll Kevin Falzon v. lI-Prim Ministru u I-Kummissarju tal-Pulizija, de¢iza minn din il-Qorti
fis-6 ta’ Lulju, 2007 (App. Civ. 276/2000/1); u Dr. Joseph Cachia Fearne v. Segretarju
Permanenti fil-Ministeru ghar-Rizorsi u I-Infrastruttura et. ikkonfermata minn din il-Qorti fil-
14 ta’ Lulju, 2008 (App. Civ. 106/2003/1TM).

27 |bid. Ara wkoll fdan is-sens: Gourmet Company Limited v. Avukat Generali, de¢iza mill-
Prim’ Awla tal-Qorti Civili (Sede Kostituzzjonali) fis-27 ta’ Gunju, 2006 (Rik. 58/2005TM) (mhux
appellata), u Dr. Tonio Borg, ‘Maltese Administrative Law’, ippubblikat minn Kite Publishers,
I-ewwel edizzjoni (2021), fpagna 174.

28 Ara Alexander Gusey v. Agenzija Identita Malta, deciza mill-Qorti tal-Appell (Inferjuri), fit-
23 ta’ Frar, 2022 (App. 91/2021/1) 811.

Ewwel Qorti kellha tghaddi biex tistharreg i¢-cirkustanzi partikolari tal-kaz
tieghu gabel ma twarrab I|-ilmenti tieghu fuq ir-raguni li huwa nghata ¢ans
li jressaq l-ilmenti tieghu bil-miktub, u li dawk I-ilmenti gew meqjusa mill-

Bord qabel ghadda ghad-decizjoni attakkata;

21. lIssalinghad dan, il-Qorti xorta wahda perd ma jidhrilhiex li f'dan il-
kaz kien hemm xi ¢irkustanzi partikolari li kellhom iwasslu lill-Bord tal-
Appell sabiex jaghti smigh gqabel ma jghaddi ghad-decizjoni tieghu dwar
l-appell tal-attur. Fl-ewwel lok, jibda billi jigi osservat li fl-ittra tal-appell
tal-21 ta’ Lulju, 2006, |-appellant illimita ruhu billi ressaq biss ghadd ta’
sottomissjonijiet ghalfejn huwa kellu jinghata I-punti massimi f¢ertu
kriterji?®. F’dik I-ittra l-appellant la hemez xi dokumenti u wisq inqas ta lill-
Bord xi hjiel li huwa xtaq li jressaq xi xhieda, bhall-perezempju I-membri
tal-Bord tal-Ghazla sabiex ifissrulu ahjar ir-ragunijiet ghalfejn ma tawhx il-
punti massimi f'¢ertu kriterji li deherlu li kien haqqu li jinghatawlu. L-
appellant langas ma talab il-produzzjoni ta’ xi dokumenti jew inkella xi
kjarafika mid-Dipartiment, u mank irrizerva ‘d-dritt’ li jressaq xi provi
sabiex jissustanzja |-aggraviji tieghu. Kif giet imfassla I-ittra, kif ukoll mix-
xorta tal-aggravji li gajjem, il-Bord tal-Appelli ma kellu I-ebda raguni
ghalfejn ma setax jasal ghad-decizjoni li wasal ghaliha u dan minghajr ma
jaghti smigh fiziku lill-appellant. Imbilli I-appellant nizzel li “[n]itlob ukoll li

ghall-laggha tal-Bord tal-Appell, jattendi mieghi I|-Avukat tieghi, Dr.

2% Ara l-ittra tal-appell tal-attur, ‘Dok D’, fpagni 36 u 37 tal-process.

George Hyzler”® ma ffissirx li dak il-Bord kien b’xi mod jew iehor marbut
li jiffissa seduta ghat-trattazzjoni, u dan aktar u aktar meta kemm fil-linji-
gwida tal-iskema3! u kif ukoll fl-ittra li biha I-appellant gie mgharraf bir-
rizultat, tnizzel li I-appell kellu jsir “bil-miktub”®2. Jekk l-appellant ried li tigi
ffissata seduta ghas-smigh, kellu jlahham it-talba tieghu, u mhux
jippretendi li jinghata smigh minghajr ma jaghti I-ebda raguni wara dik it-
talba. Fuq kollox, anke meta gie biex jixhed fdin il-kawza, ghalkemm |-
appellant stqarr li huwa hass li |-prezenza tieghu flimkien mal-avukat
“kienet tkun importanti ghal laggha tal-bord”3, madanakollu huwa nagas
milli jfisser sewwa ghalfejn hass hekk, billi perezempju jghid li xtaq
iressaq xi provi partikolari, jew inkella li jitlob xi ¢ertu taghrif®*. Zgur li
mhijiex skuza li I-appellant ma setax ikun ezawrjenti fir-rikors tal-appell®®
u dan ghaliex ix-xorta ta’ aggraviji li ressaq kienu kollha b’tali mod li setghu
jitfissru tajjeb bizzejjed bil-kitba, kif ukoll sostnuti bi provi dokumentariji li

l-appellant seta’ facilment kellu fidejh;

22. Fit-tieni lok, u sa fejn imbaghad l|-appellant gieghed jilmenta li I-
Bord tal-Appell kasbarlu I-jedd ta’ smigh xieraq billi kkomunika mal-

evalwaturi, u dan minghajr ma gharrfu b’hekk, il-Qorti tqis li I-appellant

30 |d.

31 Ara I-linji gwida tal-iskema mahruga mill-Ministeru ghall-Ambjent u I-Affarijiet Rurali, ‘Dok A’,
fpagna 15 tal-process.

32 Ara I-ittra tal-10 ta’ Lulju, 2006, ‘Dok C’, fpagna 34 tal-process.

33 Estratt mehud mix-xhieda ta’ Mark Cassar, moghtija fis-seduta tad-19 ta’ Frar 2008 fpagna
79 tal-process.

34 Ara x-xhieda ta’ Mark Cassar, moghtija fis-seduta tad-19 ta’ Frar 2008 kif ukoll il-kontroezami
tal-istess Mark Cassar, li sar waqt is-seduta tas-17 ta’ Lulju 2013, fpagni 79 u 488 tal-process,
rispettivament.

35 Ara |-kontroezami ta’ Mark Cassar, fpagna 488 tal-process.

ma rnexxielux jipprova dak li ged jallega sal-grad mentieg bil-ligi. Filwaqt
li huwa minnu |i Ronald Mizzi xehed li I-Bord tal-Appelli “gieli kien
jittobhom xi verifiki”, madanakollu, l-istess xhud ghamilha ¢ara li ma kienx
jaf jekk dan kienx gara fil-kaz specifiku tal-attur®®. F’c¢irkustanzi bhal
dawn, il-Qorti jidhrilha li I-attur ma jistax jistrieh fuq ix-xhieda ta’ Mizzi biex
jargumenta li, fil-kaz tieghu, il-Bord kien ikkomunika ma’ Mizzi jew ma’
Aquilina minn wara dahru. Dan aktar w aktar meta minkejja li wara x-
xhieda ta’ Mizzi, l-attur rega’ kellu ¢-¢ans li jaghmel bosta mistogsijiet lil
Donald Aquilina®’, l-attur nagas ghal kollox milli jistagsi lil Aquilina dwar
dan il-punt, u sewwasew jekk fil-kaz tieghu, il-Bord tal-Appell kienx talbu
xi informazzjoni jew verifiki. Fuq kollox, minkejja li I-appellant nizzel fuq
il-lista ta’ xhieda lil dawk I-individwi li poggew fuq il-Bord tal-Appell®, |-
appellant langas biss indenja li jressaghom bhala xhieda sabiex tal-inqas
jikkonfrontahom bix-xhieda ta’ Mizzi u jistagsihom dwar x’kienu ghamlu
fil-kaz tieghu. Ma jistax ghalhekk jinghad li ntwera li, fil-kaz tal-appellant,

il-Bord tal-Appelli kkomunika mal-evalwaturi minn wara dahru;

23. Fl-ahhar u mhux l|-inqas, ma jistax jithalla barra I-fatt li mid-
dokument li nhemez flimkien mal-ittra tal-Bord tal-Appell tal-4 ta’

Awwissu, 2006, u msemmi bhala “Ragunijiet ghad-Decizjoni tal-Bord tal-

36 Ara x-xhieda ta’ Ronald Mizzi moghtija waqt is-seduta tat-28 ta’ Jannar 2013, fpagna 353
tal-process.

87 Ara t-traskrizzjoni tax-xhieda ta’ Donald Aquilina moghtija waqt is-seduta tat-2 ta’ Diéembru
2015, fpagni 635 sa 638 tal-process.

38 Ara |-lista ta’ xhieda fpagna 4 tal-process.

Appell”®, jidher ¢ar li dak il-Bord wasal ghad-decizjoni tieghu wara li
ghamel stharrig xieraq tal-ilmenti tal-appellant, hekk kif gew imressqa fl-
ittra tieghu tal-appell tal-21 ta’ Lulju, 2006. Kemm hu hekk fit-tagsima
msemmija bhala “Noti ohra”, il-Bord nizzel bosta konsiderazzjonijiet li
jidhru li huma specifici ghall-aggravji mfissra mill-appellant.  Jaqgbilx
maghhom jew le, dawk il-konsiderazzjonijiet juru li I-Bord kien tassew “ta’

widen” lill-appellant ghall-ilmenti tieghu;

24. It-tieni aggravju tal-appell ewlieni gieghed ghalhekk jigi wkoll

michud;

25. Fit-tielet aggravju tal-appell ewlieni l-appellantimbaghad jghaddi

biex jikkritika dik il-parti tas-sentenza appellata li fiha ma nstabx li I-Bord
tal-Appell mexa mieghu b’mod diskriminatorju u llegali. F’'dan is-sens,
jirreferi ghall-kummenti tal-Ewwel Qorti li fxi drabi huwa kellu jinghata
certu punti li fil-fatt ma nghatawlux, u jishaq li huwa ressaq bizzejjed provi
u sottomissjonijiet li juru kif huwa gie mcahhad b’mod ingust u
diskriminatorju minn xejn angas minn hamsa u erbghin (45) punt li huma
marbuta mat-tagsimiet (2.1)(e), (2.6) u (3.5/3.5b), biex b’hekk huwa kellu
jtella’ b’kollox mitejn u ghoxrin (220) punt u b’hekk jikkwalifika ghas-
sussidju. F'dan il-gafas, jargumenta Ili hekk kif il-Bord tal-Appell

ikkonferma d-decizjoni mehuda mill-evalwaturi, dak il-Bord kien gieghed

39 F’padni 39 u 40 tal-process.

‘awtomatikament jagixxi b’mod diskriminatorju u illegali’ u jissottometti li
I-ewwel Qorti kellha tiehu gies ta’ dan hekk kif kienet ged tikkunsidra jekk
il-Bord tal-Appell mexiex mieghu b’mod diskriminatarju jew illegali. Ghal
darb’ohra, jghid li I-Ewwel Qorti ma kellhiex tifred il-fazi tal-evalwazzjoni
minn dik tal-appell u dan ghaliex, fi kliemu, “il-bazi tat-tnejn kienet propju
l-evaluation grid”. Jissottometti li I-istampa li tohrog mill-gabra ta’ provi
hija li I-Bord tal-Ghazla mar kontra r-regola tad-deheb li jimxi b’mod
trasparenti u l-istess ma’ kulhadd, u f'dan is-sens jirreferi ghal bosta
rregolaritajiet li jghid li rrizultaw matul il-pro¢ess kollu u b’mod partikolari

fil-process tal-evalwazzjoni;

26. 1I-Qorti, wara li gieset I-ilmenti kollha tal-appellant fid-dawl ta’ dak
kollu li hemm fl-atti, kif ukoll fil-qafas ta’ dak li ntqal fis-sentenza appellata,
jidhrilha li I-ebda wiehed mill-argumenti li l-appellant iressaq fdan I-
aggravju ma jista’ jkun, b’xi mod jew iehor, ta’ fejda ghalih. Kif diga gie
mfisser aktar kmieni fil-qafas tal-ewwel aggravju, f'din il-kawza I-appellant
ghazel li jillimita t-talba finali tieghu dwar id-decizjoni tal-Bord tal-Appell,
u ghalhekk il-kawzali tad-diskriminazzjoni u l-illegalita jistghu jkunu
mistharrga biss fid-dawl ta’ dak kollu li gara fl-istadju tal-appell. Din il-
Qorti ma tista’ ghalhekk issib xejn hazin jew irragonevoli fir-ragunament
tal-Ewwel Qorti, li sabiex I-attur seta’ jirnexxi fil-pretensjonijiet tieghu hekk
kif imressqga fir-rikors promotur, huwa ried juri li I-Bord tal-Appell agixxa

b’'mod diskriminatorju kontrih, jew inkella li dak il-Bord ha d-decizjoni

msemmija fl-ewwel talba tar-rikors mahluf, bi ksur tal-ligi applikabbli4°.
Bhall-Ewwel Qorti gabilha, din il-Qorti jidhrilha li I-appellant ma sehhlux
juri li I-Bord tal-Appell kiser xi ligi jew xi ‘policy’ u dan kemm fir-rigward
tal-pro¢edura mhaddma minnu, kif ukoll mil-lat ta’ kompozizzjoni, u I-mod
ta’ kif wasal ghad-decizjoni. Wisq anqas l|-appellant ma wera li dak il-
Bord mexa b’xi mod diskriminatorju kontrih. Biex I-Ewwel Qorti setghet
issib li [-Bord mexa b’xi mod jew iehor b’diskriminazzjoni kontrih, |-
appellant kien mistenni |i jipprova li dak il-Bord tah trattament li kien
differenti minn dak li nghata lil persuni ohra li kienu f'gaghda tixbah lil dik
tieghu*!. L-appellant ma ressaqg I-ebda prova dwar dan, anzi dak li
jirrizulta mill-atti huwa li [-Bord tal-Appell mexa ma’ kulhadd bl-istess mod,
u dan fis-sens li hadd mill-applikanti ma nghata I-fakulta li jidher quddiem

dak il-Bord*?;

27. 1I-Qorti lanqas ma tista’ tagbel mal-appellant meta ged jirraguna li
hekk kif il-Bord tal-Appell ikkonferma d-decizjoni tal-Bord tal-Ghazla,
mela allura dak il-Bord “kien qieghed awtomatikament jagixxi b’mod
diskriminatorju u illegali”. Filwaqt li I-Qorti jidhrilha li dan l-argument huwa
mgebbed wisq, fkull kaz, din il-Qorti wara li fliet |-atti processwali ma
tistax tagbel mal-appellant meta qed jghid li huwa ressaq bizzejjed provi

li juru li huwa ¢¢ahhad b’'mod indust u diskriminatorju minn total ta’ 45

40 Ara l-ahhar paragrafu fpagna 13 tas-sentenza appellata, u I-ewwel zewg paragrafi fpagna
14 tas-sentenza appellata.

41 Ara Gourmet Company Limited v. Avukat Generali, deciza mill-Prim’ Awla tal-Qorti Civili
(Sede Kostituzzonali), fis-27 ta’ Gunju, 2006. (Rik. 58/2005TM) (mhux appellata).

42 Ara |-kontroezami ta’ Tony Meli, fpagna 550 tal-process.

punt I huma marbuta mas-sezzjoni (2.1)(e), (2.6) u (3.5/3.5b), biex b’hekk
huwa kellu jgib b’kollox 220 punt u jikkwalifika ghas-sussidju. Ghalkemm
huwa tassew minnu li I-Ewwel Qorti, obiter tat x’jithem illi dehrilha li |-
appellant kien ingustament im¢ahhad minn xi punti, din il-Qorti jidhrilha li
t-tali osservazzjoni m’hijiex ankrata fil-provi, u dan ghal dawn ir-ragunijiet

li gejjin;

28. Fl-ewwel lok, u sa fejn ghandu x’jagsam mal-kriterju 2.1(e) li jagra

“Applicants that have maintained and conserved the rubble walls on their
holdings in good condition or that have applied for the Agri-Environment
Rubble wall measure” il-Qorti rat li I-appellant ma ressaq I-ebda prova
konkreta li huwa kien tassew mantna jew ikkonserva il-hitan tas-sejjieh
fir-raba’ tieghu jew inkella li kien applika ghall-iskema hekk imsejha ta’
‘EAGGF’. Dwar I-iskema tar-restawr tal-hitan tas-sejjien, I-appellant la
ressag xi xhud tad-Dipartiment biex jikkonferma li huwa kien tassew
applika ghall-iskema tar-restawr tal-hitan tas-sejjieh u wisq angas ma
kkonferma dan bil-gurament tieghu jew inkella almenu billi ressaq xi
prova dokumentarja sabiex tissustanzja dak li kien ged jissottometti.
Naturalment, is-sottomissjonijiet ma jghoddux bhala prova u ghalhekk
kien kollu ta’ xejn it-thambiq tieghu li minn ricerka fis-sistema tad-
dipartiment kellu jirrizulta li huwa applika ghall-iskema hekk imsejha ta’

EAGGF*. Sa fejn imbaghad ghandu x’jagsam mal-prova tal-fatt tal-

43 Ara n-nota ta’ sottomissjonijiet tal-attur, fpagna 697 tal-process.

manteniment u I-konservazzjoni tal-hitan tas-sejjieh, il-Qorti rat li ghajr
ghal dikjarazzjoni generali fl-affidavit tieghu li tghid: “jiena wiehed mill-ftit
li zammeijt il-hitan tas-sejjieh fl-istat pristinu taghhom*4, |-appellant nagas
milli jressaq xi prova ohra sabiex isostni dak li gal bhal perezempju b’xi
ritratti tal-hitan tas-sejjieh li hemm fir-raba’ tieghu. Aghar minn hekk, jidher
ukoll li fl-applikazzjoni ghas-sussidju, l|-appellant ma ressaq I|-ebda
stqarrija dwar il-fatt li huwa kien mantna jew ikkonserva I-hitan tas-sejjieh,
kif ged jghid issa. Ghalkemm huwa minnu li fl-affidavit tieghu I-appellant
gal li I-kwestjonarju tal-applikazzjoni ma kinitx tistagsi dwar hitan tas-
sejjien*®, l-appellant perd wera bi¢-¢ar li huwa kien konxju sa mill-bidu
nett ta’ dan il-kriterju tal-evalwazzjoni u ghalhekk seta’ facilment iressaq
dikjarazzjoni f'dan is-sens fl-applikazzjoni bhala parti mill-informazzjoni
addizzjonali. F’kull kaz, ghandu wkoll jigi osservat li minkejja li huwa
minnu li I-applikazzjoni ma kinitx tistagsi direttament dwar il-hitan tas-
sejjieh, ma jistax jigi perd mwarrab il-fatt li |-kriterju 2.1(e) tal-grada tal-
evalwazzjoni kien jaga’ tanht ir-ras imsemmija bhala “Environmental
Protective Investments™® u fil-kwestjonarju tal-applikazzjoni kien hemm
spazju fejn l-applikant seta’ jnizzel |-“Environmental Improvements”.
Ghalkemm l-appellant seta’ facilment isemmi I-hitan tas-sejjieh fdin it-
tagsima, l-appellant perd nagas ghal kollox milli jaghmel hekk?*’. F’kull

kaz, jekk l-appellant kellu xi diffikulta fil-mili tal-applikazzjoni ghas-

44 Ara |-affidavit tal-appellant, ‘Dokument A’, fpagna 68 tal-process.
45 |bid.

46 Ara |-grada tal-evalwazzjoni fpagna 256 tal-process.

47 Ara ‘Dokument B’, fpagna 24 tal-process.

sussidju, huwa seta’ facilment jikkuntattja lid-Dipartiment, haga li ex
admissis m’ghamilx*®, Ghalkemm huwa minnu li, wagt il-kontroezami li
sarlu, l-appellant stgarr li ma kienx hemm mod ta’ kif seta’ jikkomunika
man-nies tad-Dipartiment u li huwa ma kitibx ittra jew baghat faxes jew
ittri elettronici ghaliex deherlu li fil-linji-gwida “kien hemm indikat li ma
stajniex nikkomunikaw mad-Dipartiment™®, il-Qorti rat li dan ma kienx il-
kaz, u bil-kuntrarju ta’ dak li gal, ftagsima 11.3 tal-linji-gwida tal-iskema li
applika ghaliha I-appellant kien hemm imnizzel b’mod c¢ar li: “[g]uestions
may be sent by post, e-mail or by fax no later than 15 days before the
deadline for the receipt of proposals to the address listed below,
indicating clearly the reference of the Call for Proposals™°. Barra minn
hekk, fl-istess parti kien hemm ukoll imnizzel in-numru tat-telefon tad-

Dipartiment;

29. Safejn imbaghad ghandu x’jagsam mal-kriterju 2.6 imsemmi bhala
“Vertical Integration of Production”, il-Qorti rat li fl-ittra tal-appell tieghu
tal-21 ta’ Lulju, 2006, I-appellant ma ressaq I-ebda Iment dwar it-tnaqqis
tal-punti dwar dak il-kriterju®l. Bilkemm hemm ghalfejn jinghad li jekk I-
appellant ma ressaqx aggravju dwar dan il-kriterju, il-Bord tal-Appell ma

seta’ gatt ikun mistenni li jirrevedi I-applikazzjoni tieghu f'dan ir-rigward.

48 Ara I-kontroezami tal-appellant fpagna 488 tal-process.

49 |bid.

50 Ara I-linji gwida ghall-applikanti, ‘Dok A’, fpagna 14 tal-process.
51 Ara l-ittra tal-appell, ‘Dok D’, fpadni 36 u 37 tal-process.

Zgur li ghalhekk ma jista’ jkun hemm xejn illegali jew diskriminatorju fid-

decizjoni tal-Bord tal-Appell, sa fejn ghandu x’jagsam dan il-kriterju;

30. Dwar il-kriterju 3.5/3.5(b) u sewwasew dak imsejjah bhala
“Maintaining or Increasing Employment”, il-Qorti rat li r-raguni ewlenija
ghalfejn il-Bord tal-Appell deherlu li ghandu jikkonferma d-decizjoni tal-
Bord tal-Ghazla kienet sewwasew ghaliex it-‘Tabella A’ tal-Pjan tax-
Xoghol fpagna 19 tal-applikazzjoni ghas-sussidju ma kinitx kompluta mill-
appellant. [lI-Qorti ma jidhrilhiex li l-appellant irnexxielu jirribatti din il-
kostatazzjoni tal-Bord tal-Appelli: ghall-kuntrarju, il-verzjoni tal-Bord giet

imsahha mix-xhieda tal-konvenuti®?;

31. Filwaqt li dan huwa bizzejjed biex ma jintlagax it-tielet aggravju,
sabiex ikun inghad kollox, tajjeb li wiehed josserva li kemm fis-
sottomissjonijiet finali li ressag quddiem |-Ewwel Qorti kif ukoll fir-rikors
tal-appell tieghu mis-sentenza appellata, I-appellant baga’ fommu sieket
ghal kollox dwar id-decizjoni tal-Bord tal-Appell fir-rigward tal-kriterji bin-
numru 2.8, 2.9(c) u 2.1(d), imsemmija bhala: “Applicant is a member of a

recognised Producers Association”, “Investments reducing the use of
pesticides/fertilizers/medicinals”, u “Energy Saving and waste reducing
investments”, rispettivament, u dan minkejja li fl-ittra tal-appell li ressaq

quddiem il-Bord, huwa kien ukoll ilmenta min-nuqqas tal-ghoti ta’ punti

52 Ara b’ezempju I-affidavit ta’ Donald Aquilina, ‘Dok DZR2’, fpagna 450 tal-process.

dwar dawk il-kriteriji®3. La l-appellant ma semma xejn dwar dawn, sinjal
li bidel fehemtu u deherlu li d-decizjoni tal-Bord tal-Appell fir-rigward
kienet misthoqqa, u ghaldagstant, thares minn fejn thares ma jistax
jinghad li d-decizjoni tal-Bord tal-Appell hija b’xi mod jew iehor
irragonevoli, illegali jew diskriminatorja kontra I-appellant. It-tielet

aggravju gieghed ghalhekk jigi mi¢hud;

32. Fir-raba’ aggravju tal-appell ewlieni ged jitressaq imbaghad I-

argument li fid-dawl ta’ dak kollu sottomess, I-Ewwel Qorti kellha ssib
favurih u tiddikjara li 1-“eghmil amministrattiv’ huwa null, invalidu jew
minghajr effett fuq il-bazi tas-sub-inciz (i), (iii) u (iv) tal-in¢iz (b) tal-
Artikolu 469A tal-Kap. 12 tal-Ligijiet ta’ Malta. B’zieda ma’ dan, I-
appellant jargumenta li I-Ewwel Qorti kien messha wkoll li kkundannat lill-
appellati sabiex ihallsu l-ispejjez kollha ghajr dawk tal-Avukat Generali li

nheles mill-harsien tal-gudizzju talli tharrek ghalxejn ;

33. Billi dan l-aggravju huwa konsegwenzjali ghall-aggravji ta’ gablu,
langas dan I-aggravju ma jista’ jintlaga’ bhala misthoqq. F’kull kaz, jerga’
jigi mfakkar li dak li I-appellant talab li jigi mhassar ma kienx il-pro¢ess
shih tal-evalwazzjoni tal-applikazzjoni tieghu jew id-decizjoni tal-Bord tal-
Ghazla, izda specifikatament id-decizjoni tal-Bord tal-Appell tal-4 ta’

Awwissu, 2006. Naturalment, la din il-Qorti ser tkun ged tikkonferma s-

53 Ara l-ittra tal-appell, ‘Dok D’, fpagni 36 u 37 tal-process.

sentenza tal-Ewwel Qorti sa fejn ghandha x’tagsam mac¢-¢ahda tat-talbiet
tal-attur, ma jifdal l-ebda raduni siewja ghalfejn din il-Qorti ghandha

tikkundanna lill-appellati sabiex ihallsu l-ispejjez kollha;

34. L-appell ewlieni tal-attur Mark Cassar gieghed ghalhekk ikun

michud ghal kollox;

35. Jifdal issa |-appell in¢identali li fih ged jitressqu zewg aggravji,

wiehed mid-digriet tas-26 ta’ Frar 2014, u l-iehor mis-sentenza appellata

u specifikatament dwar il-kap tal-ispejjez;

36. Billi d-decizjoni tal-Qorti dwar I-appell mid-digriet tas-26 ta’ Frar

2014, jista’ jkollha implikazzjonijiet fuq I-aggravju dwar il-kap tal-ispejjez,
il-Qorti ser tibda billi tgis I-appell minn dak id-digriet li bih I-ewwel Qorti
hatret lill-espert tekniku fil-kalligrafija. F’dan ir-rigward, I-imharrkin, ghajr
ghall-Avukat Generali, geghdin jilmentaw li I-Ewwel Qorti ma kienx
messha laqghet it-talbiet tal-attur hekk kif imresqga fir-rikors tal-31 ta’
Jannar, 2014°4, u dan ghaliex kull konkluzjoni li seta’ jasal ghaliha I-espert
tal-kitba ma seta’ jkollha I-ebda effett fuq it-talbiet tieghu. Jissottomettu
li, fl-ahhar mill-ahhar, dan gharfitu I-Ewwel Qorti stess meta, fis-sentenza
appellata, osservat li b’din il-kawza |-attur ma kienx ged jitlob lill-Qorti biex

tistharred l-agir tal-ufficjali mgabbda biex iwettqu l-evalwazzjoni tal-

54 Ara r-rikors tal-attur tal-31 ta’ Jannar, 2014, fpagni 540 sa 542 tal-process.

applikazzjonijiet, u li t-talba tal-attur kienet limitata ghat-thassir tad-
decizjoni tal-Bord tal-Appell u ma kinitx testendi ghat-thassir tal-pro¢ess
tal-evalwazzjoni. Skont l-imharrkin dan kollu wera kemm il-hatra tal-
espert tal-kitba saret ghal xejn b’xejn u kemm ir-rikors tal-attur tal-31 ta’

Jannar, 2014 ma kellux jintlaga’;

37. Qabel ma tibda tqgis il-mertu ta’ dawn l-argumenti, jixraq li gabel
xejn il-Qorti tistharreg il-pregudizzjali ta’ sura pro¢edurali li tgajmet mill-
attur fit-twegiba ghall-appell inc¢identali u dan fis-sens li qged jigi
argumentat li galadarba I-imharrkin mhumiex ged jappellaw mid-decizjoni
fil-mertu tas-sentenza appellata, [-appell mid-digriet tas-26 ta’ Frar 2014,
tressaq ghal xejn b’xejn ghaliex ma jista’ jkollu I|-ebda effett fuq id-
decizjoni finali mehuda mill-Ewwel Qorti dwar it-talbiet tieghu. Minghajr
ma hemm ghalfejn jinghad hafna, il-Qorti ma jidhrilhiex li dan I-argument
ghandu mis-sewwa u dan ghaliex, fl-ahhar mill-ahhar, [-imharrkin
appellaw mill-kap tal-ispejjez kif deciz fis-sentenza appellata, u jekk din
iI-Qorti ser tkun qed tasal ghall-fehma li I-Ewwel Qorti kellha tabilhaqq
tichad it-talba ghall-hatra tal-espert kalligrafu, mela allura, u minn tal-
inqas, l-ispejjez marbuta mal-hatra ta’ dak |-espert tekniku jkollhom
jintrefghu kollha mill-attur li talab dik il-hatra. Minbarra dan, din hija I-
ewwel opportunita biex l-imharrkin jopponu ghall-ilqugh tat-talba ghall-

hatra ta’ perit gudizzjarju ghaliex il-ligi nnifisha®> tghid b’mod ¢ar li appell

55 Art. 229(1)(g) tal-Kap 12

ta’ oppozizzjoni ghal digriet bhal dak jista’ jsir biss mal-ghoti tas-sentenza

definittiva;

38. Issa li gie ¢carat dan, il-Qorti tqgis li I-appellati ghandhom ragun
jghidu li I-Ewwel Qorti ma kienx messha laqghet ir-rikors tal-attur tal-31
ta’ Jannar, 2014, ghall-hatra ta’ espert tekniku fil-kalligrafija sabiex
iwettaq ezami tal-kitba li ntuzat fl-applikazzjonijiet ta’ Salvu Pace, Godwin
Cauchi, Joseph Portelli u Alfred Schembri, kif ukoll tal-gradi ta’
evalwazzjoni (‘evaluation grids’), u dan bil-ghan li jkun determinat jekk il-
kitba wzata fdawk id-dokumenti kollha hijiex tal-istess persuna. L-
Artikolu 560 (1) tal-Kap. 12 tal-Ligijiet ta’ Malta huwa ¢ar u fih insibu li “Il-
qorti ghandha tichad li tingieb kull prova li jidhrilha li mhix relevanti jew li
hija zejda, jew i jidhrilha |i mhix [-ahjar prova Ii parti tista’ gqib”.
Ghalkemm huwa minnu li, fit-twettiq ta’ dan I-ezer¢izzju, il-grati tal-ewwel
grad igawdu minn diskrezzjoni wiesa’ dwar xi provi jistghu jhallu li
jitressqui fl-atti pro¢esswali, kif ukoll fir-rigward tal-hatra ta’ esperti teknici
u |-hatra moghti lilhom, dik id-diskrezzjoni la hija bla limiti u wisq ingas
insindakabbli. Dagskemm li fis-sentenza tieghu I-gudikant ghandu jimxi
strettament mat-termini tal-kawzali u t-talbiet finali hekk kif migjuba fir-
rikors mahluf, dagstant iehor il-gudikant huwa mistenni li jogghod attent li
kull prova li titressaq fl-atti, specjalment dik bil-mezz tal-hatra ta’ espert
tekniku, tkun ta’ rilevanza ghall-kawzali u t-talbiet hekk kif imnizzla fir-

rikors mahluf jew ghall-e¢cezzjonijiet imgajma. Kif gie osservat tajjeb

mill-Ewwel Qorti fis-sentenza appellata, fit-talba finali tar-rikors manluf, |-
attur talab biss it-thassir tad-decizjoni tal-Bord tal-Appell tal-4 ta’
Awwissu, 2006, u mhux I-annullament tal-process kollu tal-evalwazzjoni
jew inkella t-thassir tad-decizjoni tal-Bord tal-Ghazla hekk kif mgharrfa lilu
b’ittra tal-10 ta’ Lulju, 2006. Dagskemm dan kien ¢ar ghall-Ewwel Qorti
hekk kif kienet ged tikteb is-sentenza appellata, dagstant iehor dan kellu
jkun ¢ar ghall-istess Qorti meta kienet ged tiddeciedi r-rikors tal-attur tal-
31 ta’ Jannar, 2014, li bih intalbet il-hatra tal-espert tekniku fil-kalligrafija.
L-inkarigu li l-attur talab li jinghata lill-perit tekniku®® (u li eventwalment
inghata mill-Ewwel Qorti) ma kellu x’jagsam xejn ma’ dak li seta’ gara fl-
istadju ta’ revizjoni mill-Bord tal-Appell, izda kellu x’jagsam biss mal-
process tal-evalwazzjoni originali tal-applikazzjonijiet. L-imharrkin
ghandhom ghalhekk tassew ragun li jnossuhom aggravati bid-decizjoni
tal-Ewwel Qorti kif moghtija bid-digriet tas-26 ta’ Frar 2014, u li fug kollox

langas m’hija motivata®’;

39. L-ewwel aggravju gieghed ghalhekk jintlaga’ u ghal dan il-ghan il-
Qorti ser tkun gieghda tilga’ wkoll it-talba tal-imharrkin ghat-tnehhija mill-
atti pro¢esswali tar-rapport tal-espert tekniku Joseph Mallia fpagni 559
sa 598 tal-process, it-traskrizzjoni tax-xhieda in eskussjoni tal-istess
espert tekniku f'pagni 605 sa 607 tal-process, kif ukoll it-twegibiet bil-

miktub tal-istess espert fpagni 623 sa 631 tal-process;

56 Ara t-talbiet tal-attur fir-rikors tal-31 ta’ Jannar, 2014, f'pagna 542 tal-procéess.
57 Ara d-digriet tal-Ewwel Qorti tas-26 ta’ Frar 2014, fpagna 553 tal-process.

40. Bhala parentesi, u obiter, il-Qorti perd thossha fid-dmir li taghmilha
¢ara, li imbilli ser tkun ged tordna t-tnehhija tar-rapport tal-espert tekniku
mill-pro¢ess, b’dagshekk I-imharrkin  m’ghandhomx jahsbu jew
jippretendu li dawk il-konkluzjonijiet ma jiswew ghal xejn dags li kieku gatt
ma gew ghall-gharfien taghhom. Tajjeb jew hazin, I-imharrkin issa jafu li
x'aktarx wiehed mill-ufficjali i kien fdat bl-evalwazzjoni tal-

1

applikazzjonijiet, kien direttament imdahhal fil-mili ta’ certu
applikazzjonijiet. IlI-Qorti ghalhekk tistieden lill-imharrkin biex fgieh is-
sewwa jinvestigaw dak li seta’ gara u li jekk ghadhom ma ghamlu xejn,

jimxu mal-manwal tal-pro¢eduri sa fejn ghandu Xxjagsam mal-

irregolaritajiet®s;

41. Jifdal issa t-tieni agqravju tal-appell in¢identali li huwa dwar il-

kap tal-ispejjez. F’'dan l-aggravju I-imharrkin geghdin jargumentaw li |-
Ewwel Qorti ma kellhiex tiddeciedi li ghandhom ihallsu nofs I-ispejjez tal-
kawza, spec¢jalment dawk marbuta mal-hatra tal-espert tal-kitba li saret
fuq talba tal-attur u li huma opponew ghaliha. Filwaqt li jfakkru li I-attur
kien it-tellief fil-kawza billi t-talbiet tieghu gew ilkoll mi¢huda, izidu li I-
Ewwel Qorti langas ma kellha xi raguni tajba ghalfejn kellha tiddeciedi li

kull parti ghandha tbati |-ispejjez taghha;

58 Ara I-manwal tal-pro¢eduri, taht it-taqsima “3.7. Irregularities”, fpagna 224 tal-procéess.

42. Filwaqgt li 1-Qorti taghraf li |-qorti tal-ewwel grad tgawdi minn
diskrezzjoni wiesa’ fid-decizjoni dwar il-kap tal-ispejjez, u dan
specjalment fejn ghandha x'tagsam id-decizjoni dwar il-gsim tal-ispejjez
bi thaddim tal-Artikolu 223(3) tal-Kap. 12, il-Qorti tqis li fi¢c-Cirkustanzi,
anke dan l-aggravju huwa misthoqq. Kif gie osservat aktar kmieni, il-Qorti
jidhrilha li fdan il-kaz, I-attur ma rnexxilux jipprova li huwa kien tabilhaqq
jisthoqqlu li jilhaq il-minimu ta’ mitejn punt sabiex il-progett tieghu
jikkwalifika ghas-sussidju, u fl-ahhar mill-ahhar Il-appellant ma nghata
ragun fl-ebda wahda mill-kawzali li fughom huwa sejjes din il-kawza.
Huwa wkoll rilevanti li jinghad li I-imharrkin ma ressqu I-ebda ec¢¢ezzjoni
li -Ewwel Qorti ma lagqghethiex u li ghalhekk, meta jintizen dan kollu
flimkien ma’ x’kienu il-binarji ta’ din il-kawza u kemm [-attur dewwem il-
kawza billi ressaq provi li ma kellhom xjagsmu xejn mat-talba finali
tieghu®®, u d-decizjoni ta’ din il-Qorti dwar l-appell mid-digriet tas-26 ta’
Frar 2014, il-Qorti jidhrilha li anke dan l-aggravju huwa misthoqq.
Minhabba f’hekk, il-Qorti ser tkun ged tirrevedi s-sentenza appellata sa

fejn ghandu x’jagsam mal-kap tal-ispejjez;

43. Jigi b’hekk li I-appell in¢identali huwa misthoqq u ser ikun gieghed

ikun milqugh;

59 Filwaqt li din il-kawza nbdiet fit-8 ta’ Jannar 2007, I-attur iddikjara li ghalaq il-provi b’nota
datata 2 ta’ Lulju 2013, fpagna 415 tal-process, filwaqt li lI-imharrkin ghalqu I-provi fil-11 ta’
Dicembru 2013, u dan minn kif jidher mill-verbal tal-Assistent Gudizzjarju Dr. Josette Grech,
fpagna 539 tal-process. Wara dan kollu, fil-31 ta’ Jannar, 2014, |-attur ressaq rikors ghall-hatra
ta’ espert tekniku fil-kalligrafija u li dwaru nghata d-digriet li sar appell minnu fl-ewwel aggravju
tal-appell in¢identali.

Decide:

44. Ghal dawn ir-ragunijiet, il-Qorti gieghda taqta’ u tiddeciedi billi:

Tichad ghal kollox I-appell ewlieni tal-attur Mark Cassar, billi mhux

misthoqq fil-fatt u fid-dritt;

Tilga’ I-appell in¢identali u b’hekk gieghda thassar ghal kollox id-digriet
tas-26 ta’ Frar, 201450 billi tichad ir-rikors tal-attur tal-31 ta’ Jannar 2014,5?
u tirriforma is-sentenza moghtija mill-Prim’Awla tal-Qorti Civili fil-4 ta’

Ottubru, 2018, fil-kawza fl-ismijiet premessi, u dan billi:

(i) thassarha fejn iddecidiet li l-ispejjez tal-kawza ghandhom
jithallsu nofs bin-nofs bejn l-attur u I-imharrkin, ghajr ghall-ispejjez li

ghandhom jithallsu lill-Avukat Generali li dwarhom ma sar I-ebda appell;

(i) tikkundanna u tordna lill-appellant Mark Cassar sabiex

ihallas l-ispejjez kollha tal-kawza; u

Ghall-bgija, tikkonferma s-sentenza appellata sa fejn

kompatibbli ma’ din is-sentenza.

60 F’'pagna 553 tal-process.
61 F'pagni 540 sa 542 tal-process.

Fid-dawl tal-kunsiderazzjonijiet li nghataw ghall-ewwel aggravju tal-appell
in¢identali, il-Qorti tordna lir-Registratur sabiex inehhi mill-atti processwali
d-dokumenti u t-traskrizzjoni tax-xhieda msemmija fparagrafu 39 ta’ din

is-sentenza;

L-ispejjez kollha li ghandhom x’jagsmu mal-appell ewlieni kif ukoll I-

ispejjez li ghandhom x’jagsmu mal-appell in¢identali ghandhom jithallsu

kollha mill-attur appellant Mark Cassar.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

